Փետրվարի ֆ;եշմոբի խնդիրների լուծումներ
Առաջին մակարդակ

1․ Սովորողները դիմակներ պատրաստեցին։ Ամեն դիմակի վրա կարեցին նույն քանակի կոճակներ։ Յոթ դիմակի համար օգտագործեցին 42 կոճակ։ Քանի՞ կոճակ կար ինը այդպիսի դիմակի վրա։
42 կոճակը հավասարապես կարվել է 7 դիմակի վրա։ Այսինքն յուրաքանչյուր դիմակի վրա կարվել է 6 կոճակ։ Հետևաբար 9 դիմակի վրա կկարենք 54 կոճակ։

Մարիամ Մանասյան

Խնդիրը լուծելիս նախ սովորողները պարզեցին, թե մեկ դիմակի վրա քանի կոճակ է կարվել։ Քանի որ 7 դիմակի վրա կարել էին 42 կոճակ, ապա՝

42: 7=6 

Պարզեցինք, որ մեկ դիմակի համար անհրաժեշտ է 6 կոճակ։ 

Այնուհետև հաշվեցինք, թե 9 դիմակի համար որքան կոճակ է անհրաժեշտ․
9 x 6 = 54 

Երկրորդ դասարանում խնդիրը լուծեցինք բազմապատկման և բաժանման գործողությունների կիրառմամբ։ Կարելի է խնդիրը լուծել նաև դիդակտիկ պարագաների կամ գումարման, հանման գործողությունների միջոցով։

Մարիամ Խաչատրյան

Տարբերակ 1
Այսպիսի խնդիրը 1-ին դասարանի սովորողների հետ քննարկելիս, պետք է կիրառել գործնական մեթոդ և խաղալ։ Դիմակի փոխարեն կարող են լինել 7 թղթի կտորներ, իսկ 42 կոճակների փոխարեն՝ գլաքարեր կամ պլաստերինից պատրաստված փոքր գնդիկներ։

Հերթով դասավում ենք 42 գնդիկները 7 թղթերի վրա։ Վերջում հաշվում ենք , թե մեկ թղթի վրա քանի գնդիկ եղավ՝ 6:

Հետեւաբար 1 դիմակի վրա 6 կոճակ կար։

Ուրեմն կարող ենք հաշվել ինչքան կոճակ կլինի այդպիսի 9 դիմակի վրա։

Ավելացնում ենք թղթերը ՝ 7-ից դարձնում 9 թուղթ։

Բոլորի վրա դասավորում ենք 6-ական գնդիկներ։

Մեզ մնում է ընդհանուր հաշվել բոլոր 9 թղթերի վրա դրված կոճակները՝ 54։
Տարբերակ 2
2-րդ դասարանի սովորողների հետ այսպիսի խնդիրներ լուծելիս կատարում ենք բաժանման և բազմապատկման գործողություններ։

Առաջին հարցով՝ 42:7=6 (կոճակ՝ յուր. դիմակի վրա)

Երկրոդ հարցով՝ 6×9= 54 ( կոճակ՝ 9 դիմակի վրա)

Թամար Մարիմյան

Paint ծրագրով կնկարենք 7 դիմակ և կավելացնենք դիմակների վրա եղած կոճակները հավասար քանակներով այնքան, մինչև ստացվի 42 կոճակ։ Արդյունքում կտեսնենք, որ յուրաքանչյուր դիմակի վրա կա 6 կոճակ: Paint ծրագրով նկարված 7 դիմակների կողքին կնկարենք ևս երկու դիմակ` յուրաքանչյուրի վրա 6 կոճակ: Արդյունքում կհաշվենք և կտեսնենք, որ 9-ը այդպիսի դիմակի վրա կլինի 54 կոճակ :

Սրբուհի Ներսիսյան

Պատրաստել ենք թղթե 7 դիմակ և 42 կոճակ։ Որպեսզի յուրաքանչյուր դիմակի վրա հավասար քանակությամբ կոճակ ամրացնենք  42 կոճակը   բաժանեցինք 7 հավասար մասի.

42։7=6

Արդյունքում ստացվեց, որ 1 դիմակին պետք է ամրացնենք 6 կոճակ։

Իսկ որպեսզի իմանանք, թե քանի կոճակ անհրաժեշտ կլին նմանատիպ 9 դիմակ պատրաստելու համար 6-ը կբազմապատկենք 9-ով.

6x9=54 կամ 42+6+6=54

Անուշ Բարխուդարյան

Պատասխան՝ 54։
2․ Արեգն ունի դեղին, կանաչ, կապույտ և կարմիր գնդակներ։ Ընդամենը 20 գնդակ ունի: Գնդակներից 17-ը կանաչ չեն, 15-ը՝ կարմիր չեն, 12-ը՝ դեղին չեն։ Քանի՞ կապույտ գնդակ ունի Արեգը:

Եթե 17-ը կանաչ չի, ապա 3 հատն են կանաչ/ 20-17=3 կանաչ/ 

Կարմիրը՝ 20-15=5 կարմիր գնդակ

Դեղին ՝20-12=8  8 դեղին գնդակ

Ոչպեսզի իմանաք կապույտը ,նախ ՝3+5+8= 16/ երեք գույները միասին /,իսկ հետո կապույտը իմանալու համար ՝20-16= 4 

4 կապույտ գնդակ

Անահիտ Ավագյան

Թղթի վրա նկարել ենք 20 շրջանակ, եթե շրջանակներից 17-ը կանաչ չէ, ուրեմն 20-ից 3-ը ներկում ենք կանաչ, 15-ը՝ կարմիր չէ, ուրեմն 5-ը ներկում ենք կարմիր, 12-ը՝ դեղին, ուրեմն 8-ը ներկում ենք դեղին։

Ստացվում է 20-ից՝ 3-ը կանաչ, 5-ը կարմիր, 8-ը դեղին, իսկ մնացած 4 շրաջանակները ներկում ենք կապույտ։

Լուսինե Բարխուդարյան

Մենք գնդակները փոխարինեցինք գունավոր թղթերով։

Իմ հարցին՝ թե 20 գունավոր թղթից եթե 17 կանաչ չէ, ապա քանի՞սն է կանաչ, նրանք անմիջապես 20-17 գործողությունով գտան, որ 3-ն է կանաչ։ Այդպես գտան նաև կարմիր (5) և դեղին (8) թղթերի քանակը ։ 

Ապա 3+5+8 գործողությամբ գտան,  կանար, կարմիր, դեղին թղթերի քնակը 16 է, իսկ կապույտը կլինի 20-16=4

Իսկ խնդրի պատասխանը՝ 4 գնդակ։

Անի Գրիգորյան

Paint նկարչական ծրագրով սովորողները նկարեցին 20 գնդակ։

1-ին պայմանը՝ 17-ը կանաչ չեն, այսինքն 20-17 մնաց 3, ուրեմն 3-ը կանաչ է։

2-րդ պայմանը՝ 15-ը՝ կարմիր չեն, այսինքն 20-15 մնաց 5, ուրեմն 5-ը կարմիր է 

3-րդ պայմանը՝ 12-ը՝ դեղին չեն, այսինքն 20-12, մնաց 8, ուրեմն 8-ը դեղին է։

Այնուհետև 20-ից կհանենք 3, 5 և 8։ 20-16=4
Կստացվի 4 կապույտ գնդակ։

Բլոգում տեղադրել եմ տեսանյութն ու սովորողների նկարները։

Գոհար Սմբատյան

Պատասխան՝ 4։
3․ Արատես գնալու համար առաջին ավտոբուսի մեջ նստեցին 6 ճամբարական ավելի, քան երկրորդում։ Քանի՞ ճամբարական պետք է առաջին ավտոբուսից գնա երկրորդ ավտոբուս, որպեսի երկու ավտոբուսներում ճամբարականների թիվը լինի նույնը։
Սոորողների հետ կարդացինք խնդիրը, քննարկեցինք։ Վերցրեգինք կամայական թվեր, որոնց տարբերությունը 6 է և հաշվեցինք։ Օրինակ՝ սկսեցինք փոքր թվերից ՝ 8 և 2, 12 և 6 , 14 և 8, 26 և 20 և այլն։ Այս թվերը մեկը մյուսից փոքր կամ մեծ են 6-ով, եթե մեծ թվից 3 միավոր տանք փոքր թվերին, թվերը կհավասարվեն։ Այսպես՝ գտանք, որ առաջին ավտոբուսից 3 ճամբարական, եթե գնա երկրորդ ավտոբուս, կհավասարվեն։

Մարգարիտ Հովնանյան

Խնդիրը կարդացինք, քննարկեցինք։

Դասավորեցինք աթոռները` պայմանական որոշելով երկու ավտոբուսներում ճամբարականների քանակը։ Եվ քանի որ խնդրում ասվում էր, որ առաջին ավտոբուսում 6 ճամբարական ավել է, ապա վեցը բաժանեցինք երկու մասերի` երեք, երեք։

Մելինե Սիմոնյան

Նախ կարդացինք և հասկացանք խնդիրը, այնուհետև որոշեցինք  խաղալ-լուծել  մատիտներով։ 

Խնդրում ասվում է, որ  Արատես գնալու համար առաջին ավտոբուսի մեջ նստեցին 6 ճամբարական ավելի, քան երկրորդում։ 

Պահանջվում է հաշվել, թե քանի ճամբարական պետք է առաջին ավտոբուսից գնա երկրորդ ավտոբուս, որպեսզի երկու ավտոբուսում էլ ճամբարականների թիվը լինի նույնը։

Շարեցինք մատիտները և սկսեցինք քննարկել։ Եթե ասվում է, որ 6 մատիտ ավելի է առաջին խմբում, մենք առանձին դրեցինք 6 մատիտը և խոսեցինք, թե ինչպես պետք է անել, որ 2 խմբում էլ հավասարվի  մատիտների քանակը։ Սկզբում 6 մատիտից մեկը տվեցինք մյուս խմբին, տեսանք, որ հավասար չի ստացվում, հետո 2-րդ մատիտը տվեցինք, հետո՝ երրորդը։ Երրորդ մատիտը առանձնացնելով սովորողները արագ նկատեցին, որ երկու խմբում էլ երեք մատիտ ունեցանք։ Էստեղ էլ խոսեցինք կես հասկացության մասին  և պարզ դարձավ, որ  պետք է պարզապես 3 մատիտ տալ մյուս խմբին, արդյունքում՝  երկու խմբում էլ կունենանք հավասար քանակով մատիտներ։

Քրիստինե Հովսեփյան

Պատասխան՝ 3։
4․ Այսօր Արամի ծննդյան օրն է: Նա իր վեց տարեկան քրոջից փոքր է: Արամը մեծ է իր չորս տարեկան եղբորից։ Քանի՞ տարեկան է դարձել Արամը:
Խնդիրը շատ հեշտ էր երրորդ դասարանի համար, կարդալուց հետո միանգամից գոռացին 5: Սակայն ասացի բցատրեք, որ կարողանամ ես էլ հասկանալ: Ասացին.

-Եթե Արամը փոքր է 6 տարեկան քրոջից  և մեծ 4 տարեկան եղբորից, ապա 6-ից փաքր և 4-ից մեծ թիվը 5-ն է: Արամը 5 տարեկան է:

Արմինե Գյոնջյան

Ընտրությամբ գործունեության խմբի սովորողների հետ/ մի խմբին հանձնարարել էի, որ այս խնդիրը քննարկեն և լուծեն/  լուծեցինք այս խնդիրը։ 

Սովորողները կանգնեցին՝ 3 հոգի՝ Քույր, Արամ, եղբայր։

Բանավոր քննարկումից հետո հասկացանք, որ Արամը դարձավ 5 տարեկան։ Ընթացքում  նկարեցին։

Սեդա Խաչատրյան

Քանի որ Արամի քույրիկը 6 տարեկան է, իսկ Արամի եղբայրը 4 տարեկան է, հասկանալու համար, թե Արամը քանի տարեկան է, պետք է գտնենք այն թիվը, որը փոքր է 6-ից և մեծ է 4-ից:
Սկսում ենք հետ հաշվարկ. 6-ից հանում ենք 1, ստանում ենք 5։ Հաջորդ քայլը 4-ից ենք հաշվարկ անում, 4-ին գումարում ենք 1, ստանում ենք 5։ Պատասխանը ստացվում է 5, քանի որ 5-ը 6-ից փոքր է, 4-ից` մեծ և 4-ի ու 6-ի մեջտեղում այլ թիվ չկա. ստացվում է Արամը 5 տարեկան է դարձել:

Գայանե Թորոսյան

Նախ մի փոքր կփոփոխեմ խնդիրը, և օգնության կգան կոնֆետները, այդպես ավելի հեշտ կպատկերացնեն։
Արամը ունի կոնֆետներ։ Անին ունի 6 կոնֆետը, Աշոտը ունի 4 կոնֆետ։ Արամի կոնֆետները քիչ են Անիի կոնֆետներից, բայց շատ են Աշոտի կոնֆետներից։ Այս տարբերակը ավելի հեշտ կլինի, բացի այդ կկրկնենք նախորդ և հաջորդ թվերը։ 

Անահիտ Գրիգորյան

Պատասխան՝ 5։
5․ Դավիթն ու Արամը կերան ամանում եղած 16 կոնֆետը։ Արամը երկու կոնֆետ շատ կերավ։ Քանի՞ կոնֆետ կերավ Դավիթը։
Այս խնդիրը մենք այսպես լուծեցինք։ Դավիթ 7

Դավիթ  -   Արամ

1
   -    15

2
   -    14

3
   -    13

4
   -    12

5
   -    11

6
   -    10

7
   -    9

Լուսինե Պետրոսյան Ռ․
Եթե Արամը կերել է 2 կոնֆետ ավելի, իսկ միասին՝16 կոնֆետ, նշանակում է, որ պետք է գտնել այնպիսի երկու թվեր, որոնց գումարը լինի 16, իսկ տարբերությունը լինի 2։ Դավիթը կերել է 7-ը,իսկ Արամը՝ 9-ը։

Լիլիթ Մովսիսյան

Խնդրի լուծումը գտանք ադիբուդիների օգնությամբ😊
Ափսեի մեջ դրեցինք 16 ադիբուդի։ Խնդիրն ու պահանջը  բացատրեցի,  հետո ավել կերած երկու ադիբուդին տվեցինք Արտաշեսին, մնացածը մեկն ինձ, մյուսը` քեզ սկզբունքով բաժանեցինք Արտաշեսի և Արթուր միջև։

Այնուհետև հաշվեցինք յուրաքանչյուրի մոտ եղած ադիբուդիների քանակը։

Էլյա Գրիգորյան

Սկզբում պետք է գտնենք, թե որ թվերի գումարի միջոցով ենք ստանում 16: Օրինակ՝ 15+1, 14+2, 13+3, 12+4, 11+5, 10+6, 9+7, 8+8։ Պահանջում ասվում է, որ Արամը երկու կոնֆետ շատ կերավ։ Պետք է նշված օրինակներից գտնենք այն թվերը, որոնք մեկը մյուսից երկուսով ավել են և դրանց գումարը հավասար է 16-ի։ Եվ կտեսնենք, որ միայն 9 և 7 թվերն են միմյանցից երկուսով ավել, այսինքն 9-ը երկուսով ավել է 7-ից, և դրանց գումարը հավասար է 16-ի։

Արամը կերավ 9 կոնֆետ, իսկ Դավիթը 7 կոնֆետ։

Անուշ Աթայան

Երկու տղաների կերած կոնֆետների քանակի տարբերությունը կհանենք` 2 կոնֆետ, այնուհետև ստացված 14 կոֆետը կբաժանենք 2-ի միջև` ենթադրելով, որ տղաները հավասար քանակությամբ կոնֆետ են կերել։ Քանի որ Արամը 2 կոնֆետ շատ է կերել, 7-ին կգումարենք 2, կստանանք 9 կոնֆետ։

Ստացվեց,որ Արամը 9կոնֆետ է կերել,Դավիթը` 7։

Հռիփսիմե Առաքելյան

Պատասխան՝ 7։
6․ Արմանը տնկեց երկու ծառ։ Հայկը տնկեց երեք ծառ։ Լիլին տնկեց հինգ ծառ։ Ամեն ծառի տակ նույն քանակի ջուր լցրեցին։ Ծառերի տակ լցրեցին 20 դույլ ջուր։ Քանի՞ դույլ ջուր լցրեց Հայկը իր տնկած ծառերի տակ։
Նախ փորձեցին գտնել, թե մեկ ծառին քանի դույլ ջուր են լցրել։ Հաշվեցին բոլոր ծառերը միասին, ստացվեց 10 (2+3+5)։ Եթե 20 դույլով 10 ծառ են ջրել, ուրեմն մեկ ծառին 2 դույլ ջուր է բաժին հասել։ Քանի որ Հայկը երեք ծառ է տնկել, այսինքն 6 դույլ ջուր է լցրել իր տնկած ծառերին։

Մանուշակ Աբրահամյան

Խնդրի լուծման քայլաշար

· Կարդալ մտքում

· Քննարկել բարձրաձայն

· Առանձնացնել խնդրի պայմանները՝ հայտնի և անհայտ տվյալները։

· Առանձնացնել անհայտը գտնելու հուշումը։

Հայտնի տվյալներ՝
Արման-2 ծառ
Հայկ-3 ծառ-? դույլ
Լիլի-5 ծառ
Ընդամենը-20 դույլ ջուր 
Յուրաքանչյուր ծառի բաժին է հասել  նույն քանակությամբ ջուր։

Պահանջվում է գտնել, թե որքան դույլ  ջուր է լցրել Հայկն իր տնկած ծառի տակ։
Քայլ1
Անհրաժեշտ է գտնել, թե որքան դույլ ջուր է բաժին ընկնում մեկ ծառի, ապա որոշել, թե 3 ծառ ջրելու համար Հայկը քանի դույլ ջուր է օգտագործել։
Գտնելու համար, թե մեկ ծառի որքան ջուր է բաժին ընկնում, անհրաժեշտ է ընդհանուր 20 դույլը բաժանել հավսարապես 2+3+5 ծառերի ընդհանուր քանակին։
Գտնում ենք, որ մեկ ծառին բաժին է ընկնում 2 դույլ ջուր։
Հայկը տնկեց 3 ծառ, հետևաբար յուրաքանչյուրին լցնելով 2 դույլ ջուր, կօգտագործի 3 անգամ շատ ջուր 3x2=6:
Լուծում

1) 2+3+5=10(ծառ)
2) 20։10=2(դույլ)յուր․ ծառի համար

3) 3x2=6(դույլ) Հայկ

Մարինե Մարտիրոսյան
Սովորողների հետ սկզբում կհաշվենք, թե միասին (Արմանը,Հայկը և Լիլին) քանի ծառ են տնկել, ստացվում է 10 ծառ (2+3+5)։ Այնուհետև, 20 կբաժանենք 10-ի կստացվի 2։ Paint ծրագրի օգնությամբ կնկարենք 10 ծառ, ամեն ծառի կողքին կնկարենք  2 դույլ, վերջում կտեսնենք, որ Հայկը լցրել է 6 դույլ ջուր։

Դիանա Գևորգյան

Paint-ծրագրով նկարել ենք Արամի, Հայկի և Լիլիի տնկած ծառերը։ Հաշվել ենք ծառերը և ընդհանուր ստացել ենք 10 ծառ։ Նկարել ենք 20 դույլ ջուր և հերթով տեղադրել ծառերի տակ։ Յուրաքանչյուր ծառի տակ ստացվել է 2 դույլ ջուր։ Հայկն իր տնկած ծառերի տակ լցրեց է 6 դույլ ջուր։

Մարգարիտ Թամազյան

Պատասխան՝ 6։
7․ Տիգրանը, Արմենն ու Կարենը միասին ունեն 60 մատիտ։ Տիգրանն ու Արմենը միասին ունեն 40 մատիտ, իսկ Արմենն ու Կարենը միասին՝ 35։Քանի՞ մատիտ ունի Կարենը։
Եթե, Տիգրանն ու Արմենը միասին ունեն 40 մատիտ, ապա `Կարենն ունի 20 մատիտ 60-40=20մ. Արմենն ու Կարենը միասին ունեն 35 մատիտ, ապա`35-20=15 մատիտ Արմենինը, իսկ Տիգրանինը` 60-( 20+15)= 25 մատիտ։

Անահիտ Նավասարդյան

Խնդիրը կարդացին սովորողները և միանգամից նկատեցին, որ Տիգրանն ու Արմենը միասին 40 մատիտ ունեն։ Մատիտները ընդհանուր 60 հատ են, 60-ից հանեցին Տիգրանի և Արմենի ունեցած քառասունը, ստացան Կարենինը՝ 20 մատիտ։

Լուսինե Գասպարյան
Խնդիրը կարդալուց և  քննարկելուց հետո սկսեցինք նկարել։ Նկարեցինք 60 մատիտ, որոշեցինք Տիգրանի ու Արմենի մատիտներն առանձնացնել կարմիր գույնով, Արմենի ու Կարենի մատիտներն առանձնացրեցինք կանաչ գույնով։ Քանի որ Արմենը  և' Տիգրանի, և'  Կարենի հետ մատիտներ ուներ, Արմենի մատիտների խումբը եղավ և' կանաչ, և' կարմիր շրջանում, Տիգրանինը` կարմիր շրջանում, Կարենինը` կանաչ։ Այսպես հաշվեցինք, թե որ շրջանում քանի մատիտ կա։ 

Կարենն ունի 20 մատիտ

Մերի Գրիգորյան

Պատասխան՝ 20։ 

8․  Ագարակում ապրող բոլոր սագերը միասին այնքան ոտք ունեն, որքան 6 ձիերը միասին: Ընդամենը քանի՞ սագ կա ագարակում։

Նախ քննարկեցինք, թե քանի ոտք ունի սագը, քանի ոտք ունի ձին։ Պարզեցինք, որ 2 ոտք ունի սագը, 4 ոտք ունի ձին։ 

Այսպիսի աղյուսակ կազմեցինք․
	Ձիերի քանակ
	Ձիու ոտքերի քանակ

	1 ձի
	4 ոտք

	2 
	8 

	3
	12

	4
	16

	5
	20

	6
	24


6 ձիերը միասին ունեն 24 ոտք։
	Սագերի քանակ
	Ոտքերի քանակ

	1
	2

	2
	4

	3
	6

	4
	8

	5
	10

	6
	12

	7
	14

	8
	16

	9
	18

	10
	20

	11
	22

	12
	24


Հիմա պետք է հասկանալ, թե քանի սագը կունենա 24 ոտք։ 

Նշանակում է, որ 12 սագը կունենա 24 ոտք։ 

Կարինե Մամիկոնյան

Դասարանում խնդիրը կկարդանք և կքննարկենք:

Paint  ծրագրով կնկարենք ագարակի սագերին և ձիերին, կհաշվենք, թե  քանի ոտք ունի 6 ձին:

4+4+4+4+4+4=4*6=24

Քանի որ սագերն ունեն 2 ոտք, հետևաբար 24:2=12

Կամ կնկարենք այնքան սագ, որ ոտքերի քանակը հավասար լինի 24-ի:

Լուսինե Հակոբյան

Այս խնդիրը լուծել ենք նկարելով: Սկզբում հաշվել ենք սագերի և ձիերի ոտքերի քանակը:   Նկարել ենք 6 ձի / ձին ունի 4 ոտք/ , ապա հաշվել 6 ձիերի ոտքերի քանակը 

4 + 4 + 4 + 4 + 4 + 4 = 24

Հետո նկարեցինք սագերին և սկսեցինք այդ 24 ոտքերը բաժանել , ամեն սագին երկու ոտք:

Ստացանք 12 սագ:

Աշխեն Թադևոսյան

1 ձի-4 ոտք

6 ձի- 24 ոտք

1 սագ-2 ոտք

24÷2=12 սագ

Սաթեն Քարաջյան
Պատասխան՝ 12։
9․ Արմենը բացեց իր խնայատուփը: Առաջին օրը  նա ծախսեց 100 դրամ, իսկ երկորդր օրը ծախսեց 200 դրամ և իր մոտ մնաց 80 դրամ: Որքա՞ն գումար էր հավաքել Արմենը խնայատուփում:

Խնդիրը սովորողների հետ լուծեցինք հետևյալ կերպ։ Քանի որ 5-6 տարեկանները մեծ թվերի հետ չեն կարողանում դեռ աշխատել, մենք թվերը փոքրացրեցինք։ Լուծեցինք այսպես`

Վերցրինք մի տուփ, որի մեջ կար 20 փայտիկ։ Սկզբում  վերցրինք 5 փայտիկ, հետո`  ևս 10 փայտիկ,  տուփում մնաց 4 փայտիկ։ Քանի փայտիկ էինք մենք հավաքել տուփում` մինչ դրանց հանելը։ Տուփից հանած ու տուփում մնացած փայտիկները հաշվեցինք և ստացանք ճիշտ պատասխանը։

Մայրանուշ Համբարձումյան

խնդիրը լուծել ենք մետաղադրամների օգնությամբ: Խնդրի լուծումը ներկայացնում եմ լուսանկարներով: Արմենը խնայատուփում հավաքել էր 380 դրամ:

100+ 200+80= 380(դրամ)

Տաթև Թամազյան

Առաջին օրը նա ծախսեց 100 դրամ, երկրորդ օրը 200 դրամ,  Արմենը երկու օրը միասին ծախսեց 300 դրամ գումար։ Սակայն իր մոտ կար ևս 80 դրամ, ուստի Արմենի մոտ ի սկզբանե կար 380 դրամ գումար։

100 + 200 =300

300+ 80 = 380

Մարի Միքայելյան

Խնդիրը լուծել ենք նկարելով։ Նկարել ենք խնայատուփը, հանել 100 դրամ՝ 1-ին օրվա ծախսը, այնուհետև 200 դրամ՝ 2-րդ օրվա ծախսը։ Խնայատուփում մնացել է 80 դրամ։ Որպեսզի իմանանք, թե որքան գումար կար մինչև ծախսելը, 100 և 200 դրամները հետ կդնենք խնայատուփը։ Արդյունքում կստացվի՝ 80+200+100=380

Սաթենիկ Սիմոնյան

Պատասխան՝ 380դրամ։
10․ Աշոտի խաղալիք ռոբոտը փչացավ։ Նա արդեն միայն ուղիղ է կարողանում քայլել․երբ սեղմում ես միացման կոճակը մի քայլ առաջ է գնում ապա՝ երկու քայլ հետ գալիս։Առաջ և հետ քայլերի երկարությունը նույնն է։ Ռոբոտն իր սկզբնական կանգնած տեղից քանի քայլ հառացած կլինի, եթե Արմենը 10 անգամ է միացրել կոճակը։

Խնդիրը սովորողներիս կբացատրեմ շախմատի տախտակի վրա` մեկ քայլ առաջ, երկու քայլ հետ սկզբունքով տարբեր թվով քայլեր կատարելով։ Երբ հասկանան, որ մեկ անգամ միացման կոճակը սեղմելով ռոբոտը արդյունքում մեկ քայլ է տեղափոխվում, կհարցնեմ, թե 10 անգամ կոճակը սեղմելու դեպքում քանի՞ քայլով կտեղաշարժվի իր սկզբնական տեղից։ 

Զառա Սեդրակյան

Սովորողներից մեկին ընտրել ենք որպես ռոբոտ։ 

Նշել ենք սկզբնակետը։

Սովորողները հրահանգ էին տալիս, իսկ "ռոբոտը" շարժվում էր 1 քայլ առաջ, 2 քայլ հետ։ Ամեն քայլի տեղը նշում էինք։ 

Վերջում հաշվեցինք քայլերի քանակը։ Ստացվեց` 10։

Լուսինե Պետրոսյան Գ․
Պատասխան՝ 10։
